
Assalamulaikum Warahmatullahi Wabarakatuh.
Salam Sejahtera dan Salam Malaysia MADANI.

SALUTASI SEWAJARNYA

MUKADIMAH

1. Alhamdulilah, marilah kita sama-sama memanjatkan rasa
Syukur ke hadrat Allah SWT kerana dengan limpah kurnia
dan izin-Nya, kita dapat berhimpun pada hari yang penuh
bermakna ini bagi menjayakan Program Pemerkasaan
Wanita & Komuniti MARA Daerah Lundu tahun 2026.

2. Terlebih dahulu, saya ingin merakamkan sekalung
penghargaan kepada pihak Akademi Kenegaraan Malaysia
(AKM) Negeri Sarawak yang telah sudi bekerjasama dalam
menjayakan program pada pagi ini. Sesungguhnya, usaha
yang dilaksanakan olen MARA dalam memperkasakan
Wanita dan komuniti merupakan satu langkah yang amat
bertepatan dalam mendukung agenda Pembangunan

Bumiputera yang inklusif, progresif dan mampan.



BANTUAN PEMBIAYAAN & KEMUDAHAN MARA

Hadirin yang dikasihi,

3. Program ini merupakan salah satu inisiatif strategik MARA
dalam memperkasa wanita dan komuniti luar bandar,
khususnya dalam memperkukuh peranan mereka sebagai
pemacu ekonomi setempat. Ia selaras dengan aspirasi
Pelan Strategik MARA 2026-2030 yang memberi
penekanan kepada pembangunan usahawan berimpak
tinggi, pengukuhan ekosistem keusahawanan serta

peningkatan kesejahteraan komuniti Bumiputera.

4. MARA bukan sekadar sebuah agensi pembiayaan, tetapi
merupakan pemangkin pembangunan  sosioekonomi
Bumiputera yang menyediakan sokongan menyeluruh
merangkumi pembiayaan perniagaan, latihan
keusahawanan, bimbingan, pembangunan kapasiti serta
akses kepada pasaran. Pendekatan holistik ini bertujuan
memastikan usahawan bukan sahaja mampu memulakan
perniagaan, malah berupaya untuk berkembang dan

berdaya saing secara mampan.

5. Bermula tahun 2001 sehingga Mei 2026, seramai 466

usahawan telah diberikan kemudahan pembiayaan MARA

yang bernilai RM 33.3 juta bagi Daerah Bau/Lundu.
Manakala seramai 24 usahawan merupakan penerima
pelbagai geran kemudahan MARA vyang bernilai RM
145,500.00 secara keseluruhan.

6. Untuk makluman hadirin, terdapat juga 9 unit premis
perniagaan di Arked MARA vyang disediakan bagi
merancakkan kegiatan ekonomi usahawan Bumiputera di
Daerah Lundu. Inisiatif ini telah membuka ruang kepada
lebih ramai usahawan Bumiputera untuk memulakan dan

mengembangkan perniagaan mereka.

Hadirin yang saya hormati,

7. Daerah Lundu merupakan sebuah daerah yang
dianugerahkan dengan keindahan alam semula jadi yang
memukau, kepelbagaian budaya yang harmoni serta
warisan masyarakat yang kaya dan unik. Keistimewaan ini
menjadikan Lundu sebagai lokasi yang sangat berpotensi
untuk dibangunkan sebagai destinasi eko-pelancongan yang
berdaya saing, sekaligus mampu menarik kehadiran

pelancong dari dalam dan luar negara.

8. Saya yakin dengan komitmen dan kerjasama semua pihak,

daerah Lundu mampu muncul sebagai destinasi eko-

10.

pelancongan yang unggul di Sarawak. Pembangunan sektor
ini bukan sahaja mampu meningkatkan taraf sosioekonomi
masyarakat setempat melalui kewujudan lebih banyak
peluang pekerjaan dan perniagaan, malah turut
mengangkat keindahan alam, kekayaan budaya serta

warisan Lundu ke persada nasional dan antarabangsa.

Saya juga ingin merakamkan ucapan tahniah dan syabas
kepada pihak penganjur, khususnya MARA Negeri Sarawak
dan Akademi Kenegaraan Malaysia (AKM) Negeri Sarawak
atas kerjasama dan dedikasi dalam merancang serta
melaksanakan program ini. Penglibatan AKM melalui sesi
perkongsian dan pengisian kenegaraan bukan sahaja dapat
memperkukuh semangat patriotisme dalam kalangan
peserta, malah turut meningkatkan kefahaman mengenai
konsep Malaysia MADANI. Pengorbanan dan komitmen
semua pihak amatlah dihargai dalam menjayakan Program
Pemerkasaan Wanita & Komuniti Daerah Lundu tahun 2026

pada hari ini.

Akhir kata, saya berharap agar semua peserta dapat
memanfaatkan sepenuhnya ilmu dan pengetahuan yang

diperoleh sepanjang program ini. Semoga segala usaha



yang dilaksanakan akan memberi impak positif kepada

pembangunan wanita dan komuniti di Daerah Lundu.

11. Sekian, wabillahi taufig wal hidayah, wassalamualaikum

warahmatullahi wabarakatuh.

Sekian, terima kasih.



